
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
r সৈন্যদিগের প্রতি সম্ভাষণ । SዓG: ·
লুষ্ঠিত হইতে দেখিয়া যাহারা নদীউত্তীর্ণ হইয়া পলায়ন করিয়াছিল তাহারা নিকটবৰ্ত্তী নগরসমূহে ভীতিসঞ্চার করিল এবং দেবতাদিগের এক অপরাজেয় বাহিনী নিশ্চিতই দেশমধ্যে প্ৰবেশ করিয়াছে, এইরূপ সংবাদ প্রচার করিল।
লঘুবৰ্ম্মাবৃত একদল সৈন্যকে পার্দিকাসের অধীনে ঐ জনপদ লুণ্ঠনে নিযুক্ত রাখিয়া এবং ইউমিনিসের অধীন অন্য একদলকে বর্বরগণকে পরাজিত করিতে প্রেরণ করিয়া, স্বয়ং আলেকজান্দার সৈন্যাবলীর অবশিষ্টাংশসহ একটি সুরক্ষিত নগর আক্রমণ করিতে যাত্ৰা করিলেন। এই নগরাভ্যন্তরে অন্যকয়েকটি নগরের অধিবাসীবৃন্দ আশ্রয় গ্ৰহণ করিয়াছিল। নগরবাসিগণ আলেকজান্দারের ক্রোধাপনয়নের জন্য দূত প্রেরণ করিলেও তাহারা যুদ্ধাৰ্থ প্ৰস্তুত হইতে লাগিল। কিন্তু তাহাদের মধ্যে গৃহবিবাদ ও মতদ্বৈধতা দেখা দিয়াছিল ; কেহ কেহ আত্মসমৰ্পণ অপেক্ষা শেষের জন্যই প্ৰস্তুত হইবার ইচ্ছা করিল, আবার কেহ কেহ প্রতিরোধ সম্পূর্ণ বিফল হইবে মনে করিয়া আত্মসমৰ্পণার্থই ইচ্ছুক হইয়াছিল। কিন্তু উভয় পক্ষ একমত না হওয়াতে, আত্মসমর্পণে ইচ্ছুক ব্যক্তিগণ নগরদ্বার উন্মোচন করিয়া শক্রকে তন্মধ্যে প্ৰবেশ করিতে দিল । বাধাপ্ৰদানেচ্ছু ব্যক্তিগণের প্রতি আলেকজান্দারের ক্ৰোধ প্ৰদৰ্শন ন্যায়সম্মত হইলেও, তিনি সকলকেই ক্ষমা করিলেন এবং প্রতিভূ লইয়া অন্য নগরাভিমুখে অগ্রসর হইলেন। প্রতিভূগণ সৈন্যের পুরোভাগে রক্ষিত হওয়ায়, এই শেষোক্ত নগর-রক্ষাকারিগণ ইহাদিগকে স্বদেশী বলিয়া চিনিতে পারায় পরামর্শার্থে আহবান করিল। স্বেচ্ছায় আত্মসমৰ্পণকারিগণের প্রতি নরপতির দয়া ও বিরোধকারীদিগের প্রতি তঁহার নির্দয়তার কথা অবগত হওয়াতে এই স্থানের অধিবাসীরাও আত্মসমৰ্পণার্থে প্ররোচিত হইল।

		 এই পাতা শেষ সম্পাদিত হয়েছে ১৪:৩০টার সময়, ১১ অক্টোবর ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

